ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2011 թվականի  --ի      N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 3-Ի N 108-Ն ԵՎ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածը` Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2011 թվականի փետրվարի 3-ի <<Հայաստանի Հանրապետության 2011 թվականի պետական բյուջեից գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին>> N 108-Ն որոշման 1-ին կետով հաստատված NN 2, 3, 4, 5, 7, 8, 9 և 10 հավելվածներում կատարել փոփոխություններ և լրացումներ համաձայն NN 1, 2, 3, 4, 5, 6, 7 և 8 հավելվածների: 
2. Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման N 10 և 11 հավելվածներում կատարել փոփոխություններ և լրացումներ` համաձայն NN 9 և 10 հավելվածների:   
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 3-Ի N 108-Ն ԵՎ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Հայաստանի Հանրապետության մարզերի հրատապ խնդիրների լուծման նպատակով  ՀՀ կառավարության 2011 թվականի փետրվարի 3-ի թիվ 108-Ն որոշման /այսուհետ` Որոշում/ մեջ կատարվել են լրացումներ և երկրորդ անգամ հատկացվել է 10 մլդ դրամ:
Որոշման մեջ ընդգրկվել են նոր ծրագրեր և օբյեկտներ, որոնց շինարարական աշխատանքներն առավել արդյունավետ իրականացնելու համար անհրաժեշտ է սույն որոշման նախագծով կատարել հոդվածային տեղափոխություն:
 2.      Ընթացիկ իրավիճակը և խնդիրները
Որոշման շրջանակներում իրականացված ծրագրերը դրական արձագանք են ստացել ՀՀ մարզերում և արդյունքում մի շարք բնագավառներում, մասնավորապես` դպրոցաշինության, ճանապարհաշինության, գազամատակարարման, ջրամատակարարման, առողջապահության, բնակարանաշինության և այլն, լուծվել են բազմաթիվ հարցեր: 

ՀՀ կառավարության 29.09.11թ. թիվ 1436-Ն որոշմամբ լրացում կատարվեց Որոշման մեջ և տարածքային համաչափ զարգացման խնդիրն առաջնահերթ լուծելու նպատակով երկրոդ 10 մլդ դրամը հատկացվեց նոր շինարարական ծրագրեր իրականացնելու համար:

Նշված գումարը նպատակային իրացնելու համար անհրաժեշտ է վերոնշյալ ծրագրերի մեջ կատարել հոդվածային տեղափոխություն: 
3.
Տվյալ բնագավառում իրականացվող քաղաքականությունը

Բնագավառում իրականացվող քաղաքականությունը այն է, որ օբյեկտների կապիտալ շինարարության աշխատանքներն ավարտին հասցվեն և տարածքային համաչափ զարգացմանը համահունչ լուծվեն ՀՀ մարզերում առավել առաջնային խնդիրները:
4.  Կարգավորման նպատակը և բնույթը

Կարգավորման նպատակն է Որոշմամբ հատկացված գումարների շրջանակներում կատարել ծրագրերի հոդվածային փոփոխություններ, որի արդյունքում հնարավոր կլինի ընթացիկ տարում ավարտել ծրագրերով նախատեսված օբյեկտների շինարարական աշխատանքները: 
5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ ավելի արդյունավետ կիրականացվի շինարարական աշխատանքները և ժամանակին կլուծվեն ՀՀ մարզերի առաջնային խնդիրները:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2011 թվականի փետրվարի 3-ի N 108-Ն և 2010 թվականի դեկտեմբերի 23-ի N 1748-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2011 թվականի փետրվարի 3-ի N 108-Ն և 2010 թվականի դեկտեմբերի 23-ի N 1748-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

